
RÉAMHRÁ 
Déanann Cigireacht na Roinne Oideachais agus Scileanna meastóireacht ar cháilíocht an 
tsoláthair oideachais i líon áirithe de chúrsaí a sholáthraíonn coláistí Gaeilge gach bliain thar 
ceann na Roinne Ealaíon, Oidhreachta, Gnóthaí Réigiúnach, Tuaithe agus Gaeltachta. 
Eascraíonn an tuairisc ar an gcúrsa Gaeilge seo as breathnóireacht ar theagasc, foghlaim 
agus imeachtaí cultúrtha, as idirghníomhú le scoláirí agus comhphlé leis an mbainistíocht, 
agus as iniúchadh ar cháipéisíocht ábhartha. 
 

ACHOIMRE AR CHINNTÍ AGUS MOLTAÍ LE hAGHAIDH TUILLEADH FORBARTHA 
 
Príomhchinntí 
 

• Riaradh an coláiste go han-éifeachtúil agus bhain díograis agus dúthracht leis an obair. 

• Bhí treoir agus tacaíocht shoiléir ar fáil do na hoidí ón gcoiste bainistíochta. 

• Sonraíodh dea-atmaisféar agus spiorad iontach ar fud an choláiste. 

• Léirigh na scoláirí spéis ina gcuid foghlama agus taitneamh as na himeachtaí iarnóna agus 
as na heachtraí uisce.  

• Bhain dea-chaighdeán  leis an teagaisc agus leis an bhfoghlaim. 

• Is luachmhar don mhúinteoireacht féinmheasúnú a dhéanamh ag deireadh gach ceacht 
ach b’fhiú a thuilleadh aird a thabhairt ar dhul chun cinn na scoláirí ag teacht le cuspóir 
an cheachta.  

• Bhí cúrsaí slándála chun tosaigh i gcónaí. 
 
Príomh-mholtaí 
 

• Moltar a thuilleadh aird a thabhairt don mheasúnú sa Ghaeilge ag tús agus ag deireadh 
an chúrsa agus córas measúnaithe foirmiúil d’fhonn a ndul chun cinn sa Ghaeilge a léiriú 
go soiléir do scoláirí.  

• Moltar do na hoidí úsáid níos minice a bhaint as teicneolaíocht na faisnéise agus 
cumarsáide (TFC). 
 

1. CÁILÍOCHT AN TEAGAISC AGUS NA FOGHLAMA  

o Bhain dea-cháilíocht leis an teagaisc agus  leis an bhfoghlaim. Bhí an teagasc céimnithe 
le cuspóirí cinnte sna ceachtanna a breathnaíodh agus stiúradh iad go muiníneach. 
Úsáideadh réimse modheolaíochtaí gníomhacha foghlama agus stráitéisí teagaisc agus 
foghlama a bhí éifeachtach. Bhí ábhar, struchtúr agus luas na gceachtanna oiriúnach 
do riachtanais fhoghlama na scoláirí. Cruthaíodh suíomh teagaisc agus foghlama a bhí 
dearfach agus spreagúil. 

o Ba léir ó na ranganna agus ón ngrúpa-fócas go raibh na scoláirí ag dul i muiníne ó 
thaobh labhairt na Gaeilge de agus go raibh dul chun cinn le sonrú ina scileanna 
tuisceana agus teanga labhartha. Moltar na cuspóirí foghlama a roinnt leo ag tús an 
cheachta agus a dhearbhú go bhfuil siad bainte amach acu ag deireadh an cheachta. 

o Cé gur cuireadh san áireamh leibhéil chumais, spéiseanna agus monatóireacht ar dhul 
chun cinn na scoláiri sna ranganna éagsúla, d’fhéadfaí scrúdú béil/scrúdú scríofa a 
chur ar na scoláirí ag tús agus ag deireadh an chúrsa chun a ndul chun cinn a mheas go 
foirmiúil. Moltar an t-eolas seo a roinnt leis na tuismitheoirí/caomhnóirí.  

 

2. CÁILÍOCHT EISPÉIREAS NA SCOLÁIRÍ AR THEANGA AGUS CULTÚR NA GAEILGE 

o Bhí cáilíocht an-mhaith ag baint le heispéireas na scoláirí ar theanga agus cultúr na 
Gaeilge. Eagraíodh raon maith d’imeachtaí go héifeachtúil a d’fhreastal go sonrach ar 
raon spéise na scoláirí. Ghlac na scoláirí páirt ghníomhach sna himeachtaí a 

breathnaíodh. Solathraíodh éagsúlacht imeachtaí a bhí dea-eagraithe agus 
spreagthach do na scoláirí. Thacaigh sé seo leo an Ghaeilge a úsáid mar theanga bheo 
agus cultúr na Gaeilge a bhlaiseadh sa suíomh traidisiúnta agus comhaimseartha. 

o Spreagadh na scoláirí chun rannpháirtíochta agus chun cumarsáide ina n-iarrachtaí 
chun feabhas a chur ar a scileanna teanga agus an Ghaeilge a úsáid. 

o Léirigh na scoláirí a gcuid sástachta maidir leis na ranganna agus leis na himeachtaí ar 
fad ag cruinniú le fócasghrúpa. Bhraith siad go raibh deiseanna foghlama 
taitneamhacha á bhfáil acu agus de dheasca sin go raibh feabhas ag teacht ar a gcuid 
Gaeilge.  

o Tá dul chun cinn déanta ag an gcoláiste Gaeilge maidir le cur i bhfeidhm na moltaí a 
rinneadh sa tuairisc dheireanach agus an clár teagaisc cuimsitheach curtha in oiriúint 
do na ranganna a mhúin na múinteoirí. B’fhiú réimse acmhainne níos leithne a chur ar 
fáil chun scileanna teanga na scoláirí a fhorbairt a thuilleadh agus úsáid níos minice a 
bhaint as TFC. 

 
3. CÁILÍOCHT NA CEANNAIREACHTA AGUS NA BAINISTÍOCHTA 

o Bhí cáilíocht na ceannaireachta agus na bainistíochta go han-mhaith. Bhí córas 
cinnireachta éifeachtach i réim sa choláiste agus spreagadh  na scoláirí chun 
rannphairtíochta sna himeachtaí éagsúla. D’oibrigh na hardchinnirí go díograiseach 
chun spiorad bríomhar a chothú i measc na scoláirí.  

o Bhí pleanáil chuimsitheach déanta ag leibhéal an choláiste don chúrsa agus 
chonachtas dea-thoradh na pleanála seo in imeachtaí an lae. Bhí léiriú ar fáil sa phlean 
ar na modhanna teagaisc, gníomhaíochtaí foghlama, straitéisí monatóireachta, agus ar 
na hacmhainní atá ag teastáil chun scileanna teanga na scoláirí a fhorbairt. Cruthaíodh 
naisc idir an teanga a mhúineadh sna ranganna maidine agus sna gníomhaíochtaí 
cultúrtha. 

o Thug údaráis an chúrsa Gaeilge deimhniú go bhfuil glactha go foirmiúil ag coiste 
stiúrtha an choláiste le polasaí maidir le caomhnú leanaí, faoi mar a éilíonn na 
forálacha i Tús Áite do Leanaí: Treoir Náisiúnta um Chosaint agus Leas Leanaí (An Roinn 
Leanaí agus Gnóthaí Óige 2011), agus go bhfuil cleachtas an chúrsa Gaeilge ag teacht 
lena n-éilítear faoi Tús Áite do Leanaí: Treoir Náisiúnta um Chosaint agus Leas Leanaí (An 
Roinn Leanaí agus Gnóthaí Óige 2011). 

o Deimhníodh go raibh cóip den ráiteas sláintíochta agus slándála, cód iompraíochta 
agus polasaí frithbhulaíochta ar fáil. Bhí oifigeach sláinteachais agus slándála cláraithe 
i bplean an choláiste don chúrsa Gaeilge. 

o Bhí cáilíocht an mheasúnaithe go maith. Rinneadh measúnú agus clárú ar an 
bhfoghlaim agus ar an teagasc le linn gach ceachta. Chun cur leis an dea-obair seo, 
b’fhiú córas measúnachta a fhorbairt chun dul chun cinn na scoláirí sa Ghaeilge a 
mheas agus tuairisc ghairid a chur ar fáil do na tuismitheoirí faoi seo.  

 

 

 

                              ________________________________ 

 

 

Tugadh deis do choiste stiúrtha an choláiste Gaeilge a thuairim a léiriú ar thorthaí agus ar 
mholtaí na tuairisce i scríbhinn; ní bhfuarthas freagra ón gcoiste stiúrtha. 

